                                  ՀԻՄՆԱՎՈՐՈՒՄ
ՊԵՏԱԿԱՆ ԳՈՒՅՔ ՀԵՏ ՎԵՐՑՆԵԼՈՒ ԵՎ ՕՏԱՐԵԼՈՒ ՄԱՍԻՆ
  ՀՀ կառավարության որոշման նախագծի 

Ներկայացված նախագծով առաջարկվում է ՀՀ ՏԿԵՆ պետական գույքի կառավարման կոմիտեին (այսուհետ՝ Կոմիտե) ամրացված և «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպությանն (այսուհետ՝ Կազմակերպություն) անհատույց օգտագործման իրավունքով տրամադրված, պետական սեփականություն հանդիսացող, ք. Երևան, Շենգավիթ, Արարատյան փողոց 4 հասցեում գտնվող՝ 569.5  քառ. մետր մակերեսով շենք-շինությունները, ինչպես նաև դրանց զբաղեցրած, օգտագործման ու սպասարկման համար հատկացված 0.055236 հեկտար մակերեսով հողամասը (այսուհետ՝ Գույք) հետ վերցնել և ուղղակի վաճառքի ձևով օտարել «Քվանտ» ուսումնագիտական արտադրական կոոպերատիվին (այսուհետ՝ Գնորդ) հանրակրթական գործունեության ընդլայնման նպատակով՝ համաձայն Գնորդի կողմից ներկայացված գործարար ներդրումային ծրագրի։
2023 թվականի սեպտեմբերի 25-ի դրությամբ Գույքի գնահատված շուկայական արժեքը կազմում է 120 000 000 ՀՀ դրամ։
Անշարժ գույքի գնահատված շուկայական արժեքում ներառված, հատկացված հողամասի գնահատված շուկայական արժեքը կազմում է 39 900 000 ՀՀ դրամ։
Հատկացված հողամասի տվյալ պահին գործող շուկայական արժեքին մոտարկված կադաստրային արժեքը կազմում է 21 149 809 ՀՀ դրամ։
Ուղղակի վաճառքով օտարման ենթակա Գույքի վաճառքի գին է սահմանվել 123 000 000 դրամը։
Գնորդը պարտավոր է վճարել նաև գույքի շուկայական արժեքի որոշման դիմաց գանձվող 283 020 ՀՀ դրամ վճարը (ներառյալ ավելացված արժեքի հարկը)։
Նախագծով սահմանվել է նաև, որ Գույքի հանձնման-ընդունման պահից սկսած Գնորդը պարտավորվում է համաձայն ներկայացված գործարար (ներդրումային) ծրագրի՝ 5 տարվա ընթացքում Գույքի վրա իրականացնել 250 000 000 ՀՀ դրամի ներդրում։
Գրությամբ Կոմիտե է դիմել «Քվանտ» ուսումնագիտական արտադրական կոոպերատիվի տնօրենը՝ տեղեկացնելով, որ վարժարանը ցանկանում է ձեռք բերել ք. Երևան, Շենգավիթ, Արարատյան փողոց 4 հասցեում գտնվող, վարժարանի հարևանությամբ գտնվող գույքը՝ հանրակրթական գործունեության ընդլայնման նպատակով, մասնավորապես՝ ուսումնական տարածքների ընդլայնում, դասարանների ավելացում, ուսանողական-ուսուցչական հանրակացարանի հիմնում։
Հիմք ընդունելով վերը նշվածը՝ Կոմիտեի կողմից իրականացվել է ք. Երևան, Շենգավիթ, Արարատյան փողոց 4 հասցեում գտնվող շուկայական արժեքի գնահատում և մշակվել է գույքն ուղղակի վաճառքի ձևով «Քվանտ» վարժարանին օտարելու վերաբերյալ ՀՀ կառավարության որոշման նախագիծը։
Նախագծով սահմանվել է, որ Գնորդը պարտավորվում է Գույքի հանձնման-ընդունման պահից սկսած առնվազն 15 տարի Գույքի (դրա վրա իրականացված ներդրումների արդյունքում մակերեսների հնարավոր փոփոխությամբ հաշվարկված) առնվազն 90 տոկոսը շահագործել հանրակրթական նպատակներով,
Նախագծով սահմանվել է նաև, որ նշված պահանջի խախտման դեպքում, Ընկերությունը յուրաքանչյուր տարվա խախտման համար պարտավորվում է խախտման փաստի ածձանագրումից սկսած մեկամսյա ժամկետում վճարել տուգանք Գույքի վաճառքի գնի՝ 123 000 000 դրամի չափով և հաջորդող տարվա մինչև մեկնարկն ապահովել պարտավորության կատարումը, իսկ այն երկրորդ տարին անընդմեջ կրկնվելու դեպքում պայմանագիրը ենթակա է լուծման, իսկ Գույքը՝ վերադարձման Հայաստանի Հանրապետությանը։ Ընդ որում պայմանագրի լուծման դեպքում վճարված և ներդրված գումարները վերադարձման ենթակա չեն,
Նախագծով սահմանվել է նաև, որ Կոմիտեն Գնորդի հետ Գույքի հանձնման-ընդունման աշխատանքների ավարտից սկսած, հաջորդող յուրաքանչյուր երրորդ տարուն, 15 տարվա ժամանակահատվածով Հայաստանի Հանրապետության կառավարություն պետք է ներկայացնել տեղեկատվություն Ընկերության կողմից Գույքի օգտագործման վերաբերյալ։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Ք. Երևան, Շենգավիթ, Արարատյան փողոց 4 հասցեում գտնվող անշարժ գույքի օտարումը բխում է ՀՀ կառավարության 2021-2026թթ. ծրագրի պահանջներից։
«Պետական գույք հետ վերցնելու և օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։

